
ABSTRAK

HUBUNGAN SALAH LAKU (DELINKUEN) PELAJAR DAN PENCAPAIAfMN

MATA PELAJARAN PENDIDIKAN ISLAM DI SEKOLAH MENENGAH

Tujuan utama kajian ini adatah untuk melihat hubungan antara salah
laku (delinkuen) pelajar dengan pencapaian mata pelajaran Pendidikan
Islam. Jenis saiah laku adalah berdasarkan kepada 8 jenis salah iaku
yang dikeluarkan oleh Kementerian Pelajaran Malaysia. Instrumen
pencapaian adalah berdasarkan keputusan Penilaian Menengah Rendah
(PMR) 2004. Manakala instrumen salah laku adalah borang soal selidik.
Seramai 200 sampei dipilih secara ‘rawaki bertujuan’ iaitu di mana
sampel yang dipilih adalah mempunyai rekod salah laku di sekolah
masing-masing. Empat buah sekolah kajian telah dipilih terdiri dari dua
buah sekolah beraliran agama dan dua buah sekolah beraliran biasa.
Ujian alpha cronbach dijalankan untuk menentukan keboiehpercayaan
setiap item. Hasilnya semua item mempunyai kebolehpercayaan yang
tinggi iaitu 0.9001. Dapatan diproses secara deskriptif dengan
menggunakan korelasi pearson dan Ujian-t. Hipotesis nol yang pertama
berkaitan hubungan salah laku pelajar dengan pencapaian mata
pelajaran Pendidikan Islam mendapati tidak terdapat hubungan yang
signifikan antara salah faku pelajar dengan pencapaian mata pelajaran
Pendidikan Islam. Penglibatan salah laku pelajar berdasarkan jantina dan
pencapaian mata pelajaran Pendidikan Isfam berdasarkan jantina,
kedua-duanya tidak menunjukkan perbezaan yang signifikan. Salah laku
pefajar di sekolah menengah aliran agama dan sekolah menengah aliran
biasa mempunyai perbezaan yang signifikan. Begitu juga dengan
pencapaian mata pelajaran Pendidikan Istam di kedua-dua jenis sekoiah
mempunyai perbezaan yang signifikan. Dapatan yang terakhir
menunjukkan terdapat perbezaan jenis salah laku yang kerap diiakukan
oleh pelajar-pelajar di sekolah menengah beraliran agama dan sekolah
menengah beratiran biasa.

ABSTRACT

THE RELATIONSHIP OF STUDENTS’ DELINQUENCY AND THEIR
ISLAMIC EDUCATION ACHIEVEMENT IN SECONDARY SCHOOL

The main purpose of this study was to examine the relationship between
students’ delinquency and their Islamic Education achievement. The types
of delinquency discussed in this study were based on the eight types of
delinquency proclaimed by Ministry Of Education. The instrument of
achievement was based on PMR 2004 result where as the survey forms
were the instruments for the delinquency. 200 samples were selected
using purposive sampling whereby the samples involved were those who
had discipline records in their own schools. Four schools which made up
of two religious schools and two ordinary schools were chosen. Alpha
Cronbach test had been carried out to determine the reliability of each
item. The result showed that each item had high reliability of 0.90. The
results were analysed descriptively using Pearson Correlation and T-test.
The first hypothesis stated that there was no significant correlation
between students’ delinquency and their achievement in Islamic
Education. The results also indicated that the students’ delinguency and
the students achievement in Islamic Education, both showed that there
were no significant difference based on gender. There was a significant
difference of delinquency when the religious schools and the ordinary
schools were compared. The Islamic Education achievement in both types
of schools also showed significant difference. And the last outcome
showed that there was difference in term of delinguency categories
between religious schools and ordinary schools.

1.1

BAB 1

PENGENALAN

Pendahuiuan

Pelbagai gejala sosial telah melanda masyarakat kita dan aktiviti yang terlibat
begitu pelbagai sekali. Sejak akhir-akhir ini, media masa arus perdana banyak
mendedahkan keruntuhan akhlak dan gejala sosial dalam kalangan pelajar
sekolah di Malaysia. Fenomena dalam kalangan pelajar yang semakin meruncing
ini sepatutnya menyedarkan pelbagai pihak terutamanya ibu bapa, masyarakat
setempat, pihak keselamatan, Kementerian Pendidikan dan juga pihak sekolah
betapa masalah yang melibatkan pelajar sekolah tidak boleh dipandang ringan
dan seterusnya beberapa tindakan perlu diambil bagi menyelamatkan generasi
pelajar daripada terus bergelumang dalam kancah kehancuran dan keburukan

akhlak.

Tindakan ini perlu dipandang serius kerana masalah salah laku pelajar
boleh mempengaruhi pencapaian akademik mereka. Kenyataan ini selari dengan
kajian oleh Joharah Abdullah (1999) yang mendapati bahawa pelajar yang
bersikap negatif menyebabkan pencapaian yang tidak cemerlang. Hujah ini
dikuatkan lagi dengan kenyataan Garton & Pratt (1983) bahawa ramai remaja

tidak mencapai tahap cemerlang kerana banyak menghabiskan masa untuk



menonton televisyen, wayang, video, membaca majalah hiburan dan bersiar-siar

bersama rakan-rakan.

Sehubungan dengan itu, Jabatan Pendidikan Islam dan Moral telah

mengariskan Falsafah Pendidikan Islam yang berbunyi:

"Pendidikan Islam adalah satu usaha berterusan untuk menyampaikan iimu,

kemahiran dan penghayatan Islam berdasarkan Al-Quran dan Sunnah bagi
membentuk sikap, kemahiran, keperibadian dan pandangan hidup sebagai
hamba Allah yang mempunyai tanggungjawab untuk membangun diri,
masyarakat dan alam sekitar dan Negara ke arah mencapai kebaikan di dunia
aan kesejahteraan abadi di akhirat”( Sukatan KBSM, 2002, m/s 3).

Falsafah pendidikan Islam (FPI) ini menunjukkan bahawa usaha Jabatan
Pendidikan Islam dan Moral (JAPIM) mendidik pelajar agar taat perintah Allah
Taala dan RasulNya, berperibadi mulia serta sentiasa mempunyai sikap dan
tanggung jawab memajukan diri dan masyarakat mengikut garis panduan yang
telah didasarkan oleh al-Quran dan Sunnah. Pendidikan Islam berusaha
melahirkan individu yang soleh, warganegara yang beriman dan individu yang
seimbang antara keperluan jasmani dan kesempurnaan rohani. Pernyataan
falsafah tersebut membawa maksud proses pendidikan adalah usaha yang
berterusan untuk membentuk keperibadian pelajar agar sentiasa beramal

dengan ajaran Islam yang berteraskan pengajaran melalui al-Quran dan Sunnah

Rasulullah s.a.w. dalam segenap aspek kehidupan.

Namun, perkara yang paling penting dari segalanya ialah pelajar-pelajar

mesti kembali kepada pendidikan agama tidak kira bangsa dan agama.



1.2

Tingkatkan ilmu pengetahuan dalam semua bidang lebih-lebih lagi bidang
agama. Semua agama mengajar manusia ke arah kebaikan, cuma pendekatan
yang berbeza. Dengan pengetahuan yang mendalam dan sikap mengambil berat
terhadap perkara-perkara dalam agama, pelajar akan dapat mengawal diri
mereka dari terlibat dengan masalah salah laku sekaligus dapat meningkatkan

pencapaian akademik mereka.

Latar Belakang Kajian

Alam remaja adalah alam ketegangan yang amat ketara dan mudah dipengarubhi.
Di dunia ini, mereka boleh bertindak mengikut emosi, kemampuan fizikal dan
kehendak mental yang dirasakan sebagai alternatif untuk mendapat kepuasan
dalam kehidupan mereka. Perkembangan dan perubahan yang berlaku semasa
remaja menyebabkan terbentuknya kawasan kognitif yang tidak berstruktur dan
menghasilkan ketidakpastian tingkah laku. Mereka cenderong untuk meletakkan
diri mereka ke tahap yang radikal dan ekstrim (Twiford, 1980). Masalah salah
laku pelajar semakin meruncing dan membimbangkan banyak pihak. Berbagai
program dan perancangan telah dilakukan oleh berbagai pihak seperti
Kementerian Pelajaran, Pihak Polis, Kementerian Kesihatan, Kementerian
Penerangan, dan sebagainya bagi mengatasi masalah ini. Televisyen dan juga
akhbar sentiasa melaporkan tentang pelajar-pelajar yang ponteng sekolah, lepak
di pusat beli-belah, merokok dan sebagainya. Namun masalah ini bukannya

semakin berkurangan bahkan sudah sampai ke tahap merogol, membunuh,



ketagihan dadah, dan sebagainya yang tidak sepatutnya dilakukan oleh mereka

yang duduk di bangku sekolah dan masih di bawah umur.

Zulkifli Bakar dalam Utusan Malaysia 4 Ogos 2004 melaporkan pelajar
Melayu mencatat jumlah terbesar dalam tangkapan kes jenayah yang melibatkan
pelajar sekolah yang dilakukan polis Kuala Lumpur sepanjang tahun 2002
sehingga bulan Mac 2004. Daripada sejumlah 184 tangkapan, sebanyak 145
adalah pelajar Melayu dan empat daripadanya adalah pelajar Melayu perempuan.
Perlu diingat, melayu di sini merujuk keoada muslim. Pelajar Cina seramai 23
orang manakala pelajar India seramai 14 orang. Kesemua kes tersebut
melibatkan pelajar sekolah berusia antara tujuh tahun sehingga 18 tahun
(PEMADAM , 2004). Berdasarkan jumlah tangkapan itu, sebanyak 23 tangkapan
melibatkan jenayah kekerasan iaitu lima tangkapan sepanjang tahun 2002 dan

18 tangkapan pada tahun 2003 (PEMADAM, 2004).

Salah laku pelajar seperti yang telah dibincangkan telah mempengaruhi
pencapaian akademik termasuklah mata pelajaran Pendidikan Islam.  Pada
tahun 2002, kelulusan mata pelajaran Pendidikan Islam sebanyak 91.7%, tahun
2003 pula sebanyak 92.6% manakala, 2004 sebanyak 91.7%. Bagi negeri Sabah
pula, Kelulusan mata pelajaran Pendidikan Islam adalah sebanyak 88.9% pada
tahun 2002, 89.6% bagi tahun 2003 dan 88.7% bagi tahun 2004. Penurunan
dan ketidak tentuan peratus kelulusan berlaku dalam tempoh tiga tahun ini

(SPIM,2005). Peratus di negeri Sabah ini adalah terendah di Malaysia.





